
Споведзь-
перазагрузка.

Часта ў нашым 
штодзённым 
жыцці, каб лепш 

зразумець некаторыя 
падзеі, нельга пазбегнуць 
звароту ў сівую даўніну, 
то бок у гісторыю на-
шай шматпакутнай бе-
ларускай зямлі. Другога 
кастрычніка ў гарадскім 
пасёлку Бешанковічы 
адбылася сапраўдная 
гістарычная падзея – ас-
вячэнне і ўмураванне кра-
евугольнага каменя ў кас-
цёле, які яшчэ будуецца. 
Тут прыгадваецца 1637 
год, калі славуты Казімір 

Сапега, сын вялікага князя 
Льва Сапегі, пасля надан-
ня Магдэбургскага права 
Бешанковічам распачаў 
тут пабудову драўлянага 
касцёла, які некалькі 
разоў перабудоўваўся і 
канчаткова быў знішчаны 
бальшавіцкай навалай у 
60-я гады крывавага ХХ 
стагоддзя. Нельга таксама 
забыцца пра этымалогію 
назвы мястэчка. Найчас-
цей прыводзіцца варыянт 
паходжання ад старасла-
вянскага слова "бешань", 
што азначае "хуткая 
плынь на рацэ". Але больш 
рамантычнай і прыгожай 

бачыцца роднаснасць з 
нямецкім "beschenken" – 
бел. "падарыць". Хто ведае, 
мо нейкі нямецкамоўны 
землеўдальнік падарыў 
гэтую зямлю ў 14-м 
стагоддзі (першая згадка 
пра паселішча) Друцкім-
Саколінскім, а там ужо 
час славянізаваў слова і 
пакінуў нам у сучаснай 
форме. І вось з той пары 
дорыць гэтая зямля жыха-
рам невялічкага мястэчка 
на Дзвіне свой прытулак і 
матчыну любоў.

Ды і магчымасць пабу-
довы новай святыні – ці ж 
не падарунак ад Усявыш-

няга ўсім нешматлікім 
католікам Бешанковіч? Ці 
ж гэта не адказ Бога на ўсе 
нашыя малітвы? 

"Святыня заўсёды была 
бачным знакам нябач-
най веры хрысціянаў, 
– падкрэсліў у сваёй 
гаміліі падчас асвячэння 
яго эксцэленцыя біскуп 
Уладзіслаў Блін. – Таму хай 
жа гэта будзе знакам на да-
розе да збаўлення для ўсіх 
жыхароў Бешанковіч!".

Нават на першапа-
чатковым этапе 
будовы муры но-

вай святыні выклікаюць 
у мінакоў успаміны пра 

знішчаны касцёл, пра 
колішняе хрысціянскае 
жыццё ў мястэчку. Многія 
ўзгадваюць сваіх бабуль і 
дзядуль, якія навучылі іх 
першым малітвам. Нават 
ужо цяпер падмуркі “па-
свойму” евангелізуюць. 
Дарэчнымі робяцца сло-
вы Евангелля: "Камень, 
адкінуты будаўнічымі, 
стаўся галавою вугла". Як 
бы чалавек ні змагаўся з 
верай, як бы ні нішчыў усе 
праявы Хрыста, але ніхто 
так і не здолее забраць 
гэты Камень з падмурка 
душы верніка.

Працяг на стар. 5

Знак верыЗнак веры
У Бешанковічах біскуп Уладзіслаў Блін У Бешанковічах біскуп Уладзіслаў Блін 
асвяціў вуглавы камень новага касцёлаасвяціў вуглавы камень новага касцёла

 дыякан Даніла Сваяк

10 год парафіі.

Біскуп Уладзіслаў 
Блін асвяціў муры нова-
га касцёла ў Лёзне. Пра 
гісторыю каталіцтва на 
Лёзненшчыне чытайце 
на стар. 5

Интервью.

Есть ли в небе ком-
пьютеры? Как там по-
мещаются все люди? 

Такие вопросы зада-
ют на уроках религии 
дети. Подробнее о кате-
хезах читайте на стр. 4

Чаму 
ГАРАскоп можа 
стаць ГОРАско-

пам?
Чытайце пра гэта ў 

артыкуле Ірыны Грэйць 
на стар. 6

Ці ёсць жыццё 
ў космасе?

Што пра гэта 
думае Касцёл?

Разважанні ксяндза 
Віктара Місевіча чы-
тайце на стар. 7

У Друі прайшло 
спатканне моладзі 
Віцебскай дыяцэзіі. 
Рэпартаж пра гэта 
спатканне чытайце на 
стар. 2

Добрая Вестка 
ў тваім доме!2 ПАДЗЕІ

Такія сустрэчы аб’ядноўваюць 
маладых людзей, каб яны маглі 
ўбачыць Касцёл у новым святле, 
як сям’ю Божых дзяцей, падрыхта-
вацца да будучыні праз духоўнае 
фарміраванне, разам маліцца пес-
няй і цішынёй, адкрываць для сябе 
прыгажосць духоўнага жыцця, шу-
каць сэнс жыцця і жывой веры ў 
наш няпросты час.

Малітоўнае чуванне пача-
лося працай у групах. Разам з 
аніматарамі моладзь разважала 

пра сакрамант споведзі, дапама-
гала ў гэтым прытча пра блуднага  
сына, якая з’яўляецца найбольш 
яскравым прыкладам любові Айца 
да свайго сына. І сапраўды, пасля 
таго, як было выканана заданне 
суаднесці ўмовы добрай споведзі 
з прытчаю, можна было без сум-
неву ўбачыць, што споведзь 
з’яўляецца:

– сакрамантам навяртання, бо ў 
ім здзяйсняецца заклік Хрыста да 
навяртання, вяртання да Айца, ад 
якога чалавек аддаліўся праз грэх;

– сакрамантам пакаяння, бо ён 
паказвае асабісты і касцельны 
шлях да навяртання, пакаяння і 
задаволення з боку хрысціяніна, 
які ўчыніў грэх;

– сакрамантам споведзі, бо 
прызнанне ў грахах – споведзь – 
з'яўляецца яго істотным элемен-

Вялікі дзякуй 
ад рэдакцыі!

Выказваем шчырую ўдзячнасць 
нашым ахвярадаўцам за пад-
трымку. Свае ахвяраванні нам 
даслалі:

Яніна Вяршэль, в. Вігушкі, 
Іўеўскі р-н Гродзенскай вобл.

Пётр Стэфановіч, в. Вігушкі, 
Іўеўскі р-н Гродзенскай вобл.

Мар’ян і Уладзіслава Місевічы, 
в. Малэйкаўшчына, Лідскі р-н, 
Гродзенскай вобл.

Яўгенія Ваховіч, г.п. Бягомль, 
Докшыцкі р-н, Віцебскай вобл.

Юзэфа Афанасенка, г. Полацк
Дзякуючы дапамозе нашых 

чытачоў мы можам друкаваць 
нашу газету. За ўсіх аўтараў 
і ахвярадаўцаў выдання кож-
ную першую суботу месяца 
адпраўляецца св. Імша.

Дарагія сябры, пама-
жыце нам абвяшчаць До-
брую Вестку! Чакаем вашых 
артыкулаў, фотаздымкаў аль-
бо ахвяраванняў. Разам мы змо-
жам расказаць людзям пра 
Хрыста і яго Касцёл. Няхай Вас 
благаславіць Бог, а святыя апо-
сталы заступаюцца за Вас у 
кожную хвіліну жыцця.

Рэдакцыя 
“Каталіцкага Весніка”

Малітоўнае чуванне моладзі ў Друі

У чарговы раз кляштар айцоў марыянаў у Друі гасцінна 
прымаў 200 маладых людзей, якія сабраліся з розных куткоў 
Беларусі (Гродна, Мінска, Барысава, Віцебска, Полацка, Глы-
бокага, Докшыц, Наваполацка, Браслава, Шуміліна) на 
малітоўнае чуванне “Школа малітвы”. Малітоўнаму настрою 
на сустрэчы садзейнічаў гурт “Ave” разам з рэктарам Гродзен-

скай семінарыі кс. Юзафам Станеўскім.
 с. Святлана Грэйць

На здымку: выступае гурт «Ave».

там, а ў больш глыбокім сэнсе ў ім 
прызнаецца і праслаўляецца свя-
тасць Бога і Яго міласэрнасць да 
грэшных людзей;

– сакрамантам праба-
чэння, бо праз святара 
Бог дае таму, хто каецца, 

прабачэнне і супакой;
– сакрамантам паяднан-

ня, паколькі дае грэшніку 
Божую любоў, якая 

прыносіць паяднанне.
Пасля працы ў групах а. Па-

вел Падмышанін MIC правёў 
канферэнцыю для ўдзельнікаў 
сустрэчы. Святар казаў пра дар 
пакаяння, пра ласку ад Пана 
Бога, якую Ён дае дарма, проста 
так, заахвочваў маладых люд-
зей, каб яны паставілі пытанне: 
“Што змянілася ў маім жыцці пас-
ля апошняй споведзі?” Усё жывое 

расце, для гэтага павінны быць ад-
паведныя ўмовы: святло, вільгаць 
і цяпло. Чалавек таксама павінен 
расці, узбагачацца духоўна, каб 
не быць пустым, для гэтага такса-
ма неабходны адпаведныя ўмовы, 
трэба працаваць над сабой, а Пан 
Бог дасць ласку.

Пасля смачнай вячэры ўсе 
пайшлі ў школу, дзе адбыўся кан-
цэрт гурта “Ave”. Моладзь, поўная 
радасці і энергіі, славіла Пана 
сваімі спевамі і танцамі, а вы-
хаванцы дзіцячага дома ў Друі 
падрыхтавалі танец.

На працягу ўсёй сустрэчы 
малітоўная атмасфера змяняла-
ся то радаснымі спевамі, то ціхай 
малітвай. Пасля канцэрту ў касцё-
ле маладыя людзі аддалі пашану 
Найсвяцейшай Панне Марыі Ру-
жанцовай праз малітву на ружан-
цы. 

Перапынак на гарбату быў ча-
сам новых знаёмстваў, пасля якога 
ўсе разам удзельнічалі ў малітве 
”Taize”. Дэкарацыя, мноства свечак 
і павольныя медытатыўныя спе-
вы стваралі атмасферу глыбокай 
малітвы і роздуму. У гэты час мож-

на было прыступіць да сакраман-
ту споведзі, каб прыняць Хрыста ў 
чыстае сэрца падчас святой Імшы, 
якая займала цэнтральнае месца 
нашай сустрэчы. 

Святую Імшу цэлебраваў рэктар 
Гродзенскай семінарыі кс. Юзаф 
Станеўскі, а гамілію прамовіў а. 
Віталь Юркевіч OFMCap. У сваім 
казанні святар даў моладзі прак-
тычныя парады споведзі:

• казаць усё так, як было;
• падчас споведзі не трэба 

хваліцца;
• не павінна быць агульнай 

споведзі;
• спавядацца са сваіх грахоў.
“Канфесіянал – гэта найлеп-

шы касметычны салон!” – такімі 
словамі заахвоціў а. Віталь мо-
ладзь, каб не баяліся ачышчаць 
свае сэрцы падчас сакраманту па-
каяння.

Апошняй малітвай стаў Крыжо-
вы шлях, разважанні якога былі 
ідэнтычныя разважанням з сус-
ветнага Дня моладзі. І тыя, хто не 
мог быць у Мадрыдзе, мелі маг-
чымасць пачуць словы малітвы ў 
Друі.

Шчыра дзякуем арганізатарам 
“Школы малітвы” кс. Тадэву-
шу Дабравольскаму і сёстрам 
эўхарысткам за магчымасць удзелу 
ў такіх сустрэчах. Таксама дзякуем 
нашым гасцям, гурту “Ave” і рэктару 
Гродзенскай семінарыі кс. Юзафу 
Станеўскаму за тое, што стваралі 
атмасферу радасці і праслаўлення 
Бога спевам, малітвай, сваёй пры-
сутнасцю. Асаблівы дзякуй гаспа-
дарам: дырэктару Друйскай сярэд-
няй школы Васілю Васілевічу Мят-
ле за памяшканне, дзе адбываўся 
канцэрт, а таксама кіраўнікам і 
выхавальнікам дзіцячага дома 
ў Друі за ўдзел дзетак, якія 
сваімі прыгожымі танцамі пад-
час канцэрту стварылі атмасфе-
ру малітвы і роздуму. І, канеш-
не, дзякуй усім, хто паклапаціўся, 
каб моладзь змагла прыняць уд-
зел у малітоўным чуванні “Школа 
малітвы”.

Варапаеўская парафія, 
якая знаходзіцца ў 

Пастаўскім дэканаце, 
вельмі старанна рых-

тавалася да гэта-
га ўрачыстага дня. 
Вернікі прыбіралі 
тэрыторыю каля 
касцёла, рыхтавалі 

саму святыню. 
Усе прагнулі 

як мага 
лепш вы-
казаць 
паша-
ну Ня-

беснаму 

Заступніку нашай парафіі – свято-
му Міхалу Арханёлу.

Вось і надышоў такі чаканы ра-
нак, які выдаўся вельмі прыгожы. 
На адпустовую ўрачыстаць са-
бралася шмат вернікаў як з Вара-
паева, так і з навакольных вёса-
чак. Нягледзячы на тое, што гэта 
быў будні дзень, людзі сабраліся ў 
святыні, каб узнесці словы малітвы 
праз заступніцтва св. Міхала Арха-
нёла. Вернікі прасілі, каб Нябесны 
Заступнік бараніў іх сэрцы, сем’і і 
ўсю парафію ад рознага зла, якога 
так шмат у сучасным свеце. 

На ўрачыстасці прысутнічалі свя-
тары з суседніх парафій: кс. Павел 
Самсонаў – пробашч з Дунілавічаў, 
кс. Уладзімір Заянчкоўскі з 

Казлоўшчыны, кс. Вадзім 
Прасяной з Пастаў. Дзя-
куючы ім вернікі маглі 
прыступіць таксама да са-
краманту пакаяння, каб з 
чыстым сэрцам прыняць 
Цела Хрыста. Галоўным 
цэлебрансам быў а. Аляк-
сандр Улас, які служыць 
у мінскай парафіі. Ён так-
сама і прамовіў гамілію. 
Перадусім вернікі пачулі 
словы падзякі за такую 
прыгожую святыню, якую 
яны пабудавалі. Таксама 
а. Аляксандр зазначыў, 
што трэба імкнуцца пабу-
даваць такі прыгожы кас-
цёл і ў сваіх сэрцах, у ду-
шах сваіх родных. І трэ-
ба ўжо распачынаць! Бо 
калі не цяпер, то хто зой-
ме пасля іх месцы на гэ-

тых лаўках? Хто памоліцца над іх 
магілай? Святар зазначыў, што 
зло ўсякім спосабам імкнецца 
захапіць у палон чалавечае сэр-
ца, і не дастаткова толькі люд-
ской сілы, каб весці з ім барацьбу. 
Бессэнсоўнасць, якой чалавек сам 
дазваляе панаваць у сваім жыцці, 
не дае яму магчымасці адчуваць 
сябе шчаслівым. І нават у цяжкія 
часы камунізму старэйшыя людзі 
памяталі, што ”без Бога не да па-
рога”. А. Аляксандар паставіў пы-
танне да ўсіх прысутных: ці памя-
тае зараз пра гэта сучаснае пака-
ленне? Таму варта час ад часу на-
гадваць моладзі гэтую жыццёвую 
праўду. Асаблівую ўвагу святар 
звярнуў на тое, што пост, малітва і 
ахвяра – усё гэта павінна існаваць 
у нашым жыцці як шлях да Бога і 
абарона супраць зла.

На заканчэнне ўрачыстай 
Эўхарыстыі адбылося выстаўленне 
Найсвяцейшага Сакраманту і на-
ладжана працэсія вакол святыні. 
Усе ішлі за эўхарыстычным Хры-
стом, праслаўляючы Яго і дзя-
куючы за ўсе атрыманыя ласкі. 
Пасля чаго кс. пробашч парафіі 
шчыра падзякаваў вернікам за су-
польную малітву і працу. Гэта іх 
намаганнямі ўсё выглядала так 
прыгожа і святочна.  

Падрыхтоўка да свята пачалася 
яшчэ ў першыя дні верасня і ляг-
ла на плечы кс. Генадзя Рэйшэля, 
які з’яўляецца пробашчам парафіі 
каля года, але раней часта бываў 
тут і добра ведае нашы традыцыі. 
А напярэдадні свята парафіяне 
папрацавалі не шкадуючы ні часу, 
ні сіл: хто з граблямі і венікамі, хто з 
анучай і швабрай, а хто з кветкамі. І 
святыня, і прыкасцельная тэрыторыя 
літаральна зазіхацелі: усё патанала ў 
шматфарбнасці, у каляровых сцяж-
ках і восеньскіх кветках.

 У гэтым годзе ўпершыню свята 
пачалося 25 верасня: пасля нядзель-
най св. Імшы ў 9 гадзін раніцы рас-
пачалася 40-гадзінная Адарацыя Най-
свяцейшага Сакраманта. Да 18 гадзін 
святыня была напоўнена шчырымі 
малітвамі і спевамі, а пасля вячэрняй 
службы было ўдзелена бласлаўленне 

Найсвяцейшым Сакрамантам. 26 ве-
расня ўрачыстасць распачалася а 10 
гадзіне ватыўнай св. Імшой. І зноў да 
18 гадзін вернікі маліліся, кленчачы 
перад Езусам у Найсвяцейшай Гостыі 
і ні на хвіліну не пакідаючы святы-
ню пустой. На вячэрняй адпустовай 
Імшы будынак касцёла ледзь змяшчаў 
вернікаў, якія пажадалі аддаць пашану 
Святому Язафату. Раздзяліць радасць 
гэтага фэсту прыехалі кс. Юрый 
Вільк з Віцебска, кс. Андрэй Возьняк 
з Пастаў, кс. Уладыслаў Мрувка з Глы-
бокага, кс. Павел Самсонаў з Дунілавіч, 
кс. Віталь Галец з Дзеркаўшчыны, 
айцы францішкане Міраслаў, Вальдэ-
мар, Ян з Удзела, законныя сёстры з 
маці Габрыэляй. Св. Імшу цэлебраваў 
добра знаёмы і любімы парафіянамі 
былы пробашч кс. Павел Самсонаў. 
Гамілію прамовіў кс. Андрэй Возь-
няк, які падкрэсліў, што Святы Яза-

фат паклаў сваё жыццё на алтар дзе-
ля яднання хрысціянаў. Па гэтым 
адзінстве сумуюць вельмі многія ў су-
часным свеце. Кожны павінен дбаць 
аб еднасці хрысціянаў. У адной сям’і 
ўжываюцца і католікі, і праваслаўныя. 
Таксама на адных могілках знаход-
зяць вечны спачын і праваслаўныя, і 
католікі. Таму трэба супольная і шчы-
рая малітва, каб справа Святога Яза-
фата Кунцэвіча знайшла шчаслівае 
вырашэнне ў сучасным свеце.

Адпустовая Імша завяршылася 
Эўхарыстычнай працэсіяй вакол кас-
цёла. Восеньскі вечар абудзілі мела-
дычныя гукі званоў і словы бяскон-
цай удзячнасці: “Табе чэсць і хва-
ла!” Урачыстыя гімны ”Цябе, Бога, 
праслаўляем” і “Магутны Божа” 
завяршылі наша парафіяльнае свята 
на ўзнёслай ноце.

Праз старонкі газеты мы, вернікі 
парафіі Святога Язафата, хочам пад-
зякаваць усім, хто так цудоўна зладзіў 
наш фэст, хто ўклаў сваю працу і 
здольнасці, хто не пашкадаваў свайго 
часу і прыехаў супольна памаліцца, 
каб парастак веры з новай сілай 
прарастаў у кожным сэрцы.

Варнікі парафіі

Святы Язафат, маліся за нас!
На старонках “Каталіцкага весніка” неаднаразова згадваліся 

цудоўныя, незабывальныя падзеі з жыцця парафій. Гэта і не 
дзіўна, бо кожная парафія мае свае багатыя традыцыі і сваіх ня-
бесных апекуноў. Парафія ў в. Канстанцінава на Глыбоччыне так-
сама мае свайго нябеснага патрона – Святога Язафата Кунцэвіча 
– і штогод 26 верасня збірае гасцей, каб у супольнай малітве ад-
даць пашану свайму святому заступніку, згадваючы яго мучаніцкі 

подзвіг у імя адзінства хрысціянаў.

29 верасня каталіцкі Касцёл ушаноўвае святых Арханёлаў Міхала, 
Габрыэля і Рафала.  Шмат парафій абрала іх за сваіх Нябесных 
Заступнікаў. А ўвогуле Касцёл у Беларусі аддадзены асаблівай апе-

цы святога Міхала Арханёла.
 с. Марына Брылёнак, тэкст; Андрэй Мацур, фота

“І адных Бог паставіў у Касцёле па - пер-
шае апосталамі, па – другое – прарокамі, па 
– трэцяе настаўнікамі”. (1 Кар. 12, 28.)

Ідэя адзначыць свята Дзень Настаўніка 
была выказана напярэдадні кс. про-
башчам Анджэем Возьнякам. Мы, усе 
парафіяне нашага касцёла, з радасцю 
падтрымалі гэтую задумку. Бо гэтае 
свята сапраўды ўсенароднае. Прафесія 
настаўніка і выхавацеля самая выса-
кародная, таму, што гэтыя людзі “се-
юць Праўду, Любоў і Дабро”. Усе мы 
стараліся як мага лепш падрыхтавацца 
да гэтай падзеі. Былі састаўлены спісы 
не толькі настаўнікаў – ветэранаў, якія 
ўжо знаходзяцца на адпачынку, але і ўжо 
памерлых. Спісы іх імёнаў і фотаздымкі 
былі размешчаны на спецыяльных 
стэндах, дзе гарэлі лампадкі і стаялі 
кветкі. Былі таксама ўручаны пісьмовыя 
запрашэнні на свята 2 кастрычніка на 
ўрачыстую Святую Імшу. Было больш 
за 100 запрошаных. Адгукнуліся амаль 
усе, нават тыя, хто ніколі не быў у кас-
цёле, а таксама прадстаўнікі іншых 
канфесій. Многіх кранула ўвага касцёла, 
каб ушанаваць і аб’яднаць гэтых людзей, 
бо Пан Бог у нас адзіны.

Свята прайшло вельмі радасна і хва-
лююча. Маліліся за памерлых хвілінай 
маўчання. Гэтым ушаноўвалі памяць аб 
іх. У многіх былі на вачах слёзы. Шчы-
ра і сардэчна кс. пробашч Анджэй 
павіншаваў настаўнікаў, адзначыў, якая ў 
іх складаная праца. Потым былі малітвы 
і выказванні ад вернікаў, з пажаданнямі 
здароўя, Божага благаслаўлення і плё-
ну ў працы. Агульная святочная малітва 
стала жэстам аб’яднання ўсіх прысутных 
у супольнасць Касцёла і Пана Бога.

На заканчэнне нашы скаўты 
падаравалі запрошаным кветкі, а гарадскі 
хор інтэлегенцыі даў святочны канцэрт. 
Мы вельмі ўдзячны ім за гэта. Наступ-
най парафіяльнай падзеяй нашага кас-
цёла будзе свята Дажынак, каб ушана-
ваць працаўнікоў вёскі.

Аліцыя Трафімовіч – парафіянка кас-
цёла св. Антонія Падуанскага і Безза-
ганнага Зачацця Найсвяцейшай Дзевы 
Марыі. г. Паставы.

Дзень Настаўніка 
ў касцёле

ў тваім доме!4

Рэлігійнае 
выхаванне з’яўляецца 

вельмі важным у жыцці 
малога дзіцяці

ІНТЭРВ'Ю

– Ці кожная сястра можа быць 
катэхеткай?

– Многія манаскія супольнасці 
былі пакліканыя менавіта да выха-
вання дзяцей і моладзі. Кожная ся-
стра мае некалькі гадоў фармацыі 
на пачатку свайго манаскага жыц-
ця. Таксама мы клапоцімся пра 
сваю сталую фармацыю, каб цэн-
трам нашага жыцця і апостальскай 
паслугі быў Езус. Стараемся паз-
наваць Яго, наследаваць і любіць, 
бо інакш нашае пакліканне не мае 
сэнсу. Што датычыць катэхезы, то 
галоўнай яе мэтай ёсць не толькі 
спатканне з Езусам Хрыстом, але і 
з’яднанне, і нават глыбокая сувязь 
з Ім. Катэхеза павінна прывесці 
да паслухмянасці Айцу, прыкла-
дам якой з’яўляецца Сам Хрыстос, 
павінна прывесці да вызнавання 
веры ў Касцёле, да ўсведамлення 
абавязкаў, якія выплываюць з 
веры. Таму я лічу, што кожная ся-
стра можа быць катэхеткай, пера-
казваючы іншым сведчанне веры і 
адданасці Богу.

– Што вы можаце сказаць пра 
свецкіх выкладчыкаў рэлігіі?

– Вернікі, якія адчуваюць 
асаблівае пакліканне, каб быць 
катэхетамі, атрымліваюць ад Кас-
цёла місію да выканання гэта-
га задання. З аднаго боку, гэта 
з’яўляецца сведчаннем даверу 
Касцёла, ад імя якога навучаюць, а 
з другога – знакам паклікання, каб 
весці іншых да Хрыста і дзяліцца 
сваёй верай. Свецкія вернікі, якія 
спаўняюць катэхетычную паслу-
гу, павінны быць на адпаведным 
рэлігійным і маральным узроўні. 
Павінны памятаць, што яны – 
хрысціянскія выхаванцы, і таму, 
перш за ўсё, з’яўляюцца сведкамі 
веры, але не могуць звольніць сябе 
ад здабывання неабходных ведаў, 
ад паглыблення духоўнага жыцця 
і ад удасканальвання сваёй асобы.

– Што Вам запомнілася, калі 
Вы былі вучаніцай на ўроках 
рэлігіі?

– Больш за ўсё 
запомнілася ра-
дасць, з якой чака-
ла заняткаў, ра-
дасць ад сустрэ-
чы з любімай ся-
строй і сябрамі. 
Памятаю чамусьці 
больш за ўсё, як 
сястра тлумачы-
ла нам значэнне 
літургічнага пе-
рыяду, памятаю 
розныя наба-
жэнствы ў 
парафіі з 
удзелам 
дзя-

цей, ружанец. Кожны прыносіў 
ружанец, зроблены сваімі рукамі. 
Тут фантазіі не было межаў: былі 
ружанцы з рабіны, з цукерак, з 
гузікаў, з фасолі, з сушак, з буль-
бы. Памятаю рараты. Самым цяж-
кім было ўстаць раней, але пас-
ля ўвесь дзень была задаволе-
ная, што змагла перамагчы сябе. 
Узгадваюцца рэпетыцыі батлеек 
на Божае Нараджэнне, Крыжовыя 
дарогі, дзе мы, дзеці, чыталі стацыі 
ў мікрафон. Памятаю працэсіі і нас, 
дзяўчынак, у белых сукенках. Усё 
гэта з нейкай асаблівай цеплынёй 
паўстае ў вачах.

– Чаму католік з дзяцінства 
павінен вывучаць катэхізіс 
Каталіцкага Касцёла?

– Навучэнне Катэхізісу, спаткан-
не з Езусам, абвяшчэнне Добрай 
Навіны – усё гэта і ёсць катэхеза, 
выхаванне ў веры.

Рэлігійнае выхаванне з’яўляецца 
вельмі важным у жыцці малога 
дзіцяці. Псіхалогія развіцця гаво-
рыць, што ранняе дзяцінства – гэта 
вельмі важны этап у станаўленні 
чалавека, у фарміраванні яго асо-
бы. Дзіця ў гэтым узросце вельмі 
лёгка паддаецца ўсякім уплы-
вам. З гэтага вынікае абавязак 
рэлігійнага выхавання дзіцяці. 
Многія рэчы, з якімі дзіця су-
стрэнецца ў катэхезе, будуць 
незразумелымі (напрыклад, удзел 
у літургіі), але рэлігійныя вартасці 
застаюцца ў падсвядомасці і бу-
дуць матэрыялам для 
далейшага выха-
вання.

– Якая 
асноўная 
ўзроставая група дзяцей, 
што наведваюць урокі рэлігіі?

– На занятках па рэлігіі 
прысутнічаюць дзеці і моладзь 
вельмі рознага ўзросту. Ад 3 гадоў 
да студэнтаў. І тут бачны клопат 
бацькоў аб рэлігійным выхаванні 
малых дзетак і клопат аб духоўным 
развіцці моладзі.

Але асноўная частка – дзеці 8 – 
10 гадоў, а таксама 12 – 13 гадоў.

– У чым адметнасць кожнага 
ўзросту?

– У дзяцей 8 – 10 гадоў відаць 
большае зацікаўленне заняткамі. 
Для іх амаль усё з’яўляецца “но-
вым”. У асноўным гэта дзеці, якія 
рыхтуюцца да Першай Святой 

Камуніі. Дзяцей пасля Камуніі 
10 – 13 гадоў становіцца значна 
менш, таму што яны дасягнулі 
нарэшце  мэты – “дайшлі” да 
Камуніі. А ў тых дзяцей, што 
засталіся, назіраецца боль-
шая цікавасць да жыц-
ця парафіі, завязваецца 

сяброўства. Дзеці 12 – 13 
гадоў пераважна рыхту-

юцца да сакраманту 
бежмавання. У гэ-

тай групы дзяцей 
я бачу ўсё боль-
шае жаданне быць 
разам, адчуваць 
сябе патрэбнымі 
ў парафіі, быць 

адказнымі за 
якую-небудзь 

справу.

– Што з’яўляецца найбольш 
складаным пры выкладанні ка-
тэхезы?

– Для мяне асабіста цяжэй за ўсё 
гаварыць, што Бог – наш Айцец, 
калі ў многіх дзяцей няма бацькі 
або ён алкаголік. Казаць, што Бог 
нас любіць, калі ў групе ёсць дзеці, 
якіх выхоўвае бабуля або цёця 
і якія забыліся, як выглядаюць 
бацькі.

– Як Вы думаеце, чаму пас-
ля атрымання сакраманту Пер-
шай Камуніі многія перастаюць 
хадзіць на катэхезу і забываюц-

ца таксама пра Кас-
цёл?

– Я чула такія 
словы: трэба 

“давесці” дзіцё да 
споведзі, а потым да бежма-

вання, бо пазней ксёндз у Касцёле 
не дасць шлюб! І калі дзіцё дасяг-
не мэты, Касцёл становіцца непа-
трэбны. Усе жыццёвыя акалічнасці 
бяруць пачатак у сям’і. Калі не 
было ўдзелу сям’і ў нядзельнай 
літургіі, калі няма разумення 
важнасці сакрамантаў, то цяжка 
спадзявацца на іншы вынік. Хоць 
бываюць і выключэнні: дзіця, 
пазнаёміўшыся на катэхезе з асо-
бай Езуса, прыводзіць да Касцё-
ла сваіх бацькоў. Божая ласка 
дзейнічае.

– Якая роля бацькоў у 
рэлігійным выхаванні дзяцей?

– Бацькі, свядома  ці 
не, з’яўляюцца першымі 
выхавальнікамі веры сваіх дзя-
цей. Найважнейшае іх задан-
не – гэта перадаванне сведчан-
ня веры. Бацькі павінны быць 
дасведчанымі дарадцамі для 
дзіцяці, якое робіць першыя крокі 
да Бога. Яны спаўняюць ролю 
сведкаў веры, якія маюць асаблівы 
аўтарытэт у дзяцей. Кожны бацька 
і кожная маці пакліканыя Богам, 
каб евангелізаваць сваіх дзяцей, 
прапануючы ім веру, з якой самі 
спаткаліся.

Першы хрысціянскі вопыт або 
яго адсутнасць пакідаюць вельмі 
значны след, які часта існуе на 
працягу ўсяго жыцця. Такое 
рэлігійнае “абуджэнне” ў сям’і – 
гэта найкаштоўнейшая вартасць, 
якую нішто не заменіць. А катэ-

хеза ў парафіі павінна быць яе 
дапаўненнем і развіццём.

– Пра што пытаюцца ў Вас 
дзеці на уроках?

– Патанні дзяцей самыя розныя. 
Ёсць пытанні, ад якіх хочацца смя-
яцца, а ёсць тыя, што прымушаюць 
глыбока задумацца. Вось некато-
рыя з іх: як усе людзі змяшчаюцца 
ў небе? Дзе такое месца на зямлі, 
каб Бог нас не бачыў? Ці ёсць у 
небе камп’ютары? Ці ў небе буд-
зем есці салодкае, колькі хочам? 
Чаму Езус прыйшоў на зямлю, ве-
даючы, у якіх страшных муках 
будзе паміраць? Калі Бог любіць 
нас і даў нам столькі доказаў Сва-
ёй любові, то чаму яшчэ так шмат 
людзей, якія Яго не прымаюць? 
Падумайце, як бы вы адказалі на 
гэтыя пытанні?

– Што Вы хацелі б сказаць 
бацькам вашых выхаванцаў 
праз нашу газету?

– Тата пытаецца ў мяне, ці па-
мятаю, як ён купіў мне джынсы і 
красоўкі, што былі модныя ў той 
час. Мама пытаецца, ці памятаю, 
якія смачныя стравы яна гатава-
ла на мае дні нараджэння. Шчы-
ра кажучы, не памятаю. Я расказ-
ваю ім, што вельмі добра памятаю, 
як мы разам часта адпачывалі на 
беразе ракі, як ездзілі ў цырк, як 
тата бавіўся са мною ў цацкі, як 
вечарамі выходзілі на двор лічыць 
зоркі, як з татам хадзілі ў лес на лы-
жах, як ён катаўся з намі, малымі, 
на санках з горкі, як збіралі во-
сенню прыгожае лісце і сушылі, 
як хадзілі сям’ёй у паход з палат-
кай, як доўгімі вечарамі я з мамай 
дзялілася сваімі “сакрэтамі”, як 
разам, стоячы на каленях, маліліся 
перад абразом Маці Божай, ружа-
нец, як у нядзелю хадзілі разам на 
Святую Імшу. Я бязмерна ўдзячная 
бацькам за гэтыя ўспаміны.

Дарагія бацькі! Вашы дзеці – гэта 
самая вялікая каштоўнасць, якую 
маеце! Вы таксама з’яўляецеся 
скарбам для іх, хоць часам яны не 
могуць гэтага выказаць. Яны па-
трабуюць Вашага часу, знаходжан-
ня з імі, хочуць, каб Вы цікавіліся 
іх перажываннямі і радасцямі, яны 
прагнуць вашага цяпла, добрага 
слова, увагі.

Гутарыла Юзэфа Лаўрэцкая

Cястра Святлана Грэйць: 

“Вашы дзеці – гэта самая вялікая каштоўнасць, якую маеце!”
Пачаўся новы навучаль-

ны год. Цяпер каталіцкая 
моладзь і дзеці наведваюць 
урокі рэлігіі. Аб усіх катэхе-
тычных асаблівасцях раска-

жа сястра Святлана Грэйць.

Пачатак на стар. 1

Той, хто чытае Біблію, 
напэўна, ведае, што часта 
людзі ўсталёўвалі вялікія 

камяні ў месцах сустрэчы Бога з 
чалавекам. Каін і Авэль паставілі 
такія валуны, каб скласці на іх свае 
ахвяры Богу. Ной, калі выйшаў з 
каўчэга на зямлю, паставіў алтар 
з камянёў. Якуб пасля спаткання з 
Богам паставіў камень на успамін 
аб гэтай падзеі, наліў на яго алей 
і назваў тое месца Бэтэль, затым 
прысягнуў на вернасць свайму 
Богу і паабяцаў, што гэта месца 
будзе Божым домам. Вельмі шмат 
такіх прыкладаў у Святым Пісанні, 
што паказвае сугучнасць падзеі 
ў Бешанковічах з гісторыяй не 
толькі нашай крывіцкай зямлі, але 
і з гісторыяй збаўлення ўсяго ча-
лавецтва.

А што думаюць самі 
парафіяне пра гэтую 
падзею? З такім пытан-

нем мы звярнуліся да некаторых 
нашых і не толькі парафіян.

Алена Глод: «Людзi павiнны 
ўзрастаць духоўна не паасобку, а 
развiвацца ў адзiнстве: «Дзе двое 
або трое сабраны ў iмя Маё, там 
i я сярод iх». Касцёл вучыць ча-
лавека добрым помыслам i спра-
вам, бо чалавек падобны да кветкi, 
якую трэба палiваць, дагля-
даць, каб яна расла, развiвалася, 
квітнела. Хрысціянская суполь-
насць лiквiдуе прычыны нiзкай 
маральнасцi. У доме састарэ-
лых зашмат непатрэбных нiкому 
людзей, таму касцёл можа выха-
ваць дзяцей, якія не кiнуць сваіх 
бацькоў, цi можа дапамагчы ства-
рыць шчаслівую хрысціянскую 

сям’ю. У нашым пасёлку мно-
га пітушчай i распуснай моладзi, 
трэба прывiваць ёй духоўныя 
каштоўнасцi, умацоўваць пачуццё 
любовi i мiласэрнасцi. Знаходзя-
чыся ў касцёле, набываеш палёг-
ку для душы. У касцёле адыходзіш 
ад мiтуслівых думак, а духоўнае 
ўдасканаленне вызваляе чалаве-
ка ад цяжкай надзённай працы. 
Парафія змяняе асобу, паказвае 
правільны шлях, паляпшае яго ма-
ральнасць, збаўляе ад нянавісцi i 
зайдрасцi да iншага, яднае з жы-
вым Богам, заўсёды прысутным у 
нас…».

Юлія Атрашкевіч: «Душа кож-
нага верніка – маленькі касцёл, і 
толькі ад нашай веры залежыць, 
наколькі моцнымі будуць яго сце-
ны. Амаль 10 гадоў мы прыходзілі 
да маленькай каплічкі, каб 
памаліцца Богу, ужо тады быў зро-
блены першы крок да пабудовы 
касцёла. У хуткім часе мы атрыма-
ем плён сваёй веры і малітваў.

Ужо не адзін раз чула, што са 
з’яўленнем божага храма многія 
людзі прыйдуць да навяртання. 
Вельмі б хацелася, каб гэтыя слова 
спраўдзіліся. Можа, наша пакален-
не і не ўбачыць гэтага. Але я шчы-
ра веру: праз шмат гадоў вялікая 
парафія ў Бешанковічах успомніць 
тых, хто шмат чаго зрабіў, каб гэ-
тыя мураваныя сцены як сімвал 
прысутнасці Бога ўзвышаліся на 
ўзбярэжжы Дзвіны.

Напэўна, у хуткім часе свет не 
зменіцца, але мы будзем маліцца 
за кожнага верніка, а пабудава-
ны касцёл будзе сведчаннем таго, 
што цуды здараюцца, трэба толькі 
ўмацавацца ў сваёй веры».

Бр. Аляксандр Івашчонак 
CRT: «Будаўніцтва касцёлаў 
заўсёды было найпрыгажэйшым 
праяўленнем нашай веры. Даўней 
будавалі святыні заможныя маг-
наты, а зараз будуюць звычай-
ныя вернікі. Узвядзенне касцё-
ла ў Бешанковічах – гэта найлеп-
шы прыклад веры тых людзей, 
якія там жывуць, бо яны не толькі 
захавалі яе ў жудасныя часы пе-
раследу за веру, але і зараз пера-
даюць яе сваім нашчадкам. Таму 

адным з найлепшых прыкладаў 
не толькі веры, але і надзеі ёсць 
будаўніцтва касцёла – месца, дзе 
ўмацоўваецца і расце вера, адбыва-
юцца найважнейшыя падзеі наша-
га жыцця: хрост, першая камунія, 
канфірмацыя, шлюб, пахаванне.»

Падчас урачыстасці ўсе вернікі 
разам з запрошанымі гасцямі 
дзякавалі Богу за Яго падарунак – 
магчымасць у будучыні маліцца ў 
новай святыні, дзякавалі таксама 
ўсім дабрадзеям і ахвярадаўцам, 

якія часта, што 
тая ўбогая ўдава, 

аддавалі 
апошні 
грош на 

божую справу.

А 15.30 адбылася ўрачыстая 
літургія ў новабудаваным хра-
ме. Узначаліў Св. Імшу і здзейсніў 
асвячэнне муроў біскуп Віцебскі 
Уладзіслаў Блін. На Эўхарыстыі 
прысутнічала шмат гасцей, 
святароў, сясцёр законных і 
парафіянаў з суседніх парафій: 
Віцебска, Шуміліна, Оршы, Гарад-
ка, Чашнікаў, Сянна.

Літургію ўпрыгожыў сваім 
спевам хор з парафіі св. Барба-
ры з Віцебска, Пасля Св. Імшы ўсе 
слухалі міні-канцэрт моладзева-
га гурта з парафіі МБ Фацімскай 
з Шуміліна, пасля якога прысут-
ныя пазнаёміліся з гісторыяй 
каталіцызму на Лёзненшчыне, 
пра што распавёў наш парафіянін 
настаўнік гісторыі спадар Алесь 
Цыганкоў. Мы пачулі і цікавы 
верш з вуснаў яго аўтара кл. Але-
га Зямчонка «Лёс Святарства». На 
заканчэнне ўсе госці былі запро-

шаны да стала з пачастункамі, 
прыгатаванымі парафіянамі з Лёз-
на. 

Гэты дзень стаў памятным для 
вернікаў з нагоды дзесяцігоддзя 
адкрыцця парафіі ў Лёзне і фэ-
сту Айца Піа (успамін 23 верасня). 
Парафія св. Айца Піа пачала сваё 
існаванне ў жніўні 2001 г. , калі 
была адпраўлена першая Св. Імша 

пасля доўгіх гадоў пераследу.
Спачатку парафіяне збіраліся 

на Эўхарыстыю ў доме спадарыні 
Ганны Дубікоўскай дзесьці на пра-
цягу паўгода. Пазней быў куплены 
звычайны драўляны дом, у якім 
зрабілі капліцу і памяшканне для 
святара. Так было да 2010 г. Ця-
пер жа ідуць працы па будаўніцтве 
касцёла.

Але пачатак існавання 
каталіцтва на Лёзненшчыне сягае 
даўніх часоў, а дакладней – другой 
паловы XVII ст. Тады была пабу-
давана першая капліца ў маёнт-
ку Кратоўша, на тэрыторыі ця-
перашняй в. Крынкі Лёзненскага 
раёна. 

У 1782 г. распачалося будаўніцтва 
парафіяльнага касцёла Св. Трой-
цы ў Бабінавічах Лёзненскага ра-
ёна, які праіснаваў да 1926 г., калі 
быў арыштаваны апошні про-
башч парафіі кс. Казімір Юршан 
(на той час парафія налічвала 
каля 3 тысяч каталікоў). Таксама 
на тэрыторыі раёна былі даяздо-
выя капліцы ў Выдрэі (пабудавана 
ў 1758г.), Зачэрні, Вішняку, Заоль-
шы. Яшчэ капліца ў прыватным 
маёнтку (цяпер в. Станіславова), 
якая праіснавала доўгі час, а сёння 
засталіся рэшткі сценаў. 

Ад 2001 года на Лёзненшчыне 
працавалі святары а. Анджэй Бо-
чар MS (2001-2002), а. Ежы Лісь 
MS (2002-2003), кс. Анджэй Та-
бор (2003-2004), кс. Баляслаў Ке-
лан (2004-2005), кс. Алег Півавар, 
які служыць і зараз і вядзе пра-
цы па будаўніцтве новай святыні. 
Шчыра дзякуем за супольную 
малітву!

Знак верыЗнак веры

На здымку: пробашч парафіі кс. Славамір Самковіч умуроўвае вуглавы камень у 
сцяну новага касцёла.

Асвячэнне муроў новай святыні ў Лёзне
2 кастрычніка 2011 г. стаў па-

мятным днём у жыцці лёзнен-
скай парафіі св. Айца Піа. У гэты 
дзень адбылося асвячэнне муроў 
святыні, будаўніцтва якой рас-
пачалося ў чэрвені гэтага года. 

 кс. Алег Півавар, пробашч 
парафіі святога Айца Піа

У гэтым нумары “Каталіцкі 
Веснік” задае пытан-
не вернікам пра тое, праз 
заступніцтва якіх святых яны 

моляцца да Бога.

Дыякан Кірыл Бардонаў, Мінск 
(архікатэдра):

– Паколькі Касцёл верыць у "ед-
насць святых", то разам з усёй су-
польнасцю вернікаў малюся да 
ўсіх святых. Літургічны каляндар 
для Беларусі прапануе ўспамінаць, 
а гэта і значыць маліцца да розных 
святых і бласлаўлёных, якія вядо-
мыя ва ўсім свеце і на нашых зем-
лях. Мне асабіста вельмі блізкія 
малітвы да Дзевы Марыі. Нават про-
стыя словы "Вітай, Марыя" змяш-
чаюць тэксты са Святога Пісання 
і адначасова прадстаўляюць жы-
вую Традыцыю Касцёла. Прашу ў 
Марыі дапамагчы наблізіцца да 
Хрыста і выканаць Яго волю, а ка-
жучы прасцей, навучыцца любіць 
па-сапраўднаму. Паступова ад-
крываюцца падрабязнасці жыц-
ця шматлікіх святых. Асаблівую 
ўвагу пачаў звяртаць на святых 
дыяканаў, якіх аказалася бага-
та: св. Стэфан першапакутнік, св. 
Лаўрэнцій, св. Францішак Асізскі, 
св. Дыянісій, шэсць дыяканаў 
паплечнікаў Сікста ІІ і іншыя.

Яўгенія Раткевіч, Астравец:
– Доўгі час у мяне не ўзнікала 

асаблівага пачуцця духоўнай 
блізкасці да канкрэтнага свято-
га ці святой. У кожным з іх мне 
штосьці падабалася, я захапляла-

ся іх верай, адвагай, але пра гэта 
разважаў розум, а сэрца маўчала. 
Яно чакала адпаведнага моманту. I 
вось гэты момант настаў. Ян Павел 
II. SANTO SUBITO! (АДРАЗУ СВЯ-
ТЫ!!!). З аднаго боку, вялiкi дзеяч 
нашага часу, той, хто змянiў вобраз 
Папы Рымскага ў вачах усяго свету, 
глыбокі містык, які жыў у еднасці 
з Богам кожны дзень. З друго-
га боку, такі звычайны, просты ў 
сваіх жаданнях і дзеяннях, поўны 
жыцця чалавек. Звяртаюся да май-
го ўлюбёнага заступнiка ў кожнай 
патрэбе, бо лічу яго спецыялістам 
ва ўсіх справах. Канешне, я стара-
юся не забываць і пра іншых свя-
тых, блізкіх майму сэрцу. Гэта св. 
Тэрэска ад Дзіцятка Езус, св. Ян 
Боска, св. Францішак з Асізі, св. Ян 
Марыя Віянэй, св. Фаўстына, св. 
Антоній. Маю надзею на іх дапа-
могу не толькі цяпер, падчас зям-
нога жыцця, але таксама веру, што 
будуць маліцца за мяне ў гадзіне 
маёй смерці.

Вольга Крупеня, Полацк:
– Я ўвесь час у малітвах пра-

шу заступніцтва св. Ядвігі. Яна 
з’яўляецца маёй апякункай з часу 
прыняцця сакраманту бежмаван-
ня. Святая дапамагае не толькі 
ў штодзённых патрэбах, але і ў 

працы па духоўна-маральным 
выхаванні дзяцей. Маёй улюбёнай 
з’яўляецца таксама св. Філамэна. 
У часе пілігрымкі ў Росіцу ў 2011 
годзе кожны “атрымаў” святога, 
праз заступніцтва якога на пра-
цягу ўсяго года трэба маліцца да 
Пана Бога. Таму я зараз прашу св. 
Пятра, каб дапамагаў мне ў пра-
цы з моладдзю, каб яна духоўна 
ўзрастала.

Людміла Падаляка, Полацк:
– У маім жыцці адбыліся вялікія 

змены. З верасня 2004 года 
заўсёды жыву з малітвай. Калі іду 
на працу, звяртаюся да ўсіх свя-
тых. Кожны дзень малюся навэ-

ну да св. Тадэвуша і прашу аб лас-
цы навяртання для маёй вялікай 
сям’і. Паволі спаўняюцца жаданні: 
старэйшы ўнук прыняў сакрамант 
першай святой Камуніі, а меншы 
– сакрамант хросту. Маёй апякун-
кай з’яўляецца святая Моніка. Яна 
абараняе мяне, а я малюся да яе 
словамі ад усяго сэрца. Таксама 
заўсёды гавару малітву да Маці Бо-
жай Фацімскай, апякункі ўсіх хво-
рых. Малюся за тых, каму патрэб-
на ласка аздараўлення. Чытаю 
і літанію да бласлаўлёнага Яна 
Паўла II і прашу, каб нашу белару-
скую зямлю наведаў Святы Айцец.

Павел Трон, Вілейка:
– Малюся заўсёды да Бога праз 

заступніцтва святога Францішка 
Асізскага.

Пры кожнай малітве я звяртаю-
ся, каб ён выпрасіў у нашага нябес-
нага Айца дар мужнасці. Каб кожны 
раз, калі да мяне прыходзіць якая-
небудзь праблема або крызіс, я мог, 
не трацячы надзеі, выйсці з гэтай 
складанай сітуацыі. А праз гэта і 
больш духоўна ўмацавацца. Так-
сама прашу святога Філіпа Нэры, 
каб ён хоць крыху падзяліўся сва-
ёй радасцю. Бо калі надыходзяць 
цяжкія дні, то мне вельмі патрэб-
ны яго пазітыў.

Гутарыла Ірына Грэйць

Еднасць святых

Хто ты: Скарпіён, Цялец або Чалавек?
Такое пытанне можам задаць кож-

наму, хто называе сябе адным са знакаў 
задыяка і верыць у гараскопы. 

Часам, прачытаўшы чарго-
выя прадказанні, якія прыдумалі 
журналісты, людзі робяць надзвы-
чай незразумелыя рэчы. Напрыклад: 
моцна кахаючы адно аднаго, маладыя 
людзі не могуць быць разам, бо павод-
ле гараскопа ў іх няма сумяшчэння. Як 
гэта смешна ні гучыць, але так бывае. 
Няўжо гараскопы расказваюць, што 
будзе далей з тваёй працай, асабістым 
жыццём? Некаторыя прыхільна ста-
вяцца да такога кшталту рэкламы. 
Яны жывуць па несапраўдным пла-
не жыцця, яны існуюць. Вазьміце ў 
рукі пяць розных газет з гараскопамі, 
параўнайце. Можна ўбачыць, што 
кожны з іх розны. Вы ўсё яшчэ хочаце 
знайсці праўду?

Псіхолагі раяць не чытаць гараско-
пы, бо людзі ўнушаюць сабе ўсё тое, 
што прапаноўвае перыядычны друк. 
Складзём жартоўнае прадказанне самі. 

Няхай аматар гараскопа прачытае яго. 
Ён згодзіцца з усім, што там напісана. 
Аднак нам трэба ведаць: ніякі выду-
маны тэкст не будзе спрыяць паляп-
шэнню твайго жыцця. Толькі сам ча-

лавек з Божай дапамогай стварае бу-
дучыню. Ніякі гараскоп не зможа вы-
браць табе добрага мужа або сябра. 
Важна памятаць пра тое, што хлус-
ня прадказанняў на старонках газет і 

інтэрнэту прыносіць не 
толькі матэрыяльную, 
але і духоўную шкоду. 
З упэўненасцю можам 
змяніць слова ГАРА-
скоп на ГОРАскоп. І гэ-
тае змяненне будзе мець 
сапраўды глыбокі сэнс.

Кожны каталік павінен 
ведаць адносіны Кас-
цёла да разнастайных 
прадказанняў па зор-
ках. Вось што гаворыць 
кс. Віталь Галец аднос-
на закранутай прабле-
мы: “Прага да пазнан-
ня будучыні з’яўляецца 
вялікай спакусай. Чала-
век павінен выбраць або 
Хрыста, або маніпуляцыю 

над сабой гараскопамі. Толькі з-за сва-
ёй слабасці людзі часта звяртаюцца да 
газетных “качак”.

Можна прывесці цікавы прыклад 
аб несупадзенні ў назвах знакаў за-
дыяка. Жыццё чалавека пачынаецца 
яшчэ ва ўлонні маці. Так лічыць боль-
шасць медыкаў і навукоўцаў. Але, калі 
немаўлятка з’яўляецца на свет, яго, са 
спазненнем на 9 месяцаў, памылкова 
называюць адным з сузор’яў. Чалавеку 
ўсё ж не варта выбіраць абмежаваныя 
рамкі лёсу паводле гараскопаў”.

Катэхізіс Каталіцкага Касцёла га-
ворыць нам пра тое, што мы павінны 
адкінуць ад сябе ўсе формы варажбы, 
усе памылковыя спосабы, праз якія 
можна даведацца будучыню. Яны су-
пярэчаць гонару, павазе, любові.

Сузор’і не могуць уплываць на ча-
лавечы розум. Маючы вольную волю, 
кожны з нас здольны выбраць пэўны 
шлях. Хочацца, каб гэты шлях быў 
свабодны, разам з Богам.

Падрыхтавала Ірына Грэйць

Добрая Вестка 
ў тваім доме! 7РАЗВАЖАННІ

Разважанні, якія вам прапануем, пажадана чытаць, маючы 
перад вачыма тэкст са Святога Пісання, вызначаны на кож-

ную нядзелю.

Разважаем над Божым словам

Ці можна верыць у існаванне 
іншапланецян? Як ставіцца 

да гэтага пытання верніку?

Думкі пра іншыя цывілізацыі 
наведваюць, пэўна, кож-

нага, хто ўзіраецца ў начное 
неба. Яно ўсыпана мільярдамі 
зорак. Спрытныя прадзюсары 
прасоўваюць на медыя-рынках 
фільмы пра касмічныя падарож-
жы, пісьменнікі-фантасты вы-
думляюць апавяданні пра па-за 
зямныя расы, а “жоўтыя” газеты 
мільгацяць здымкамі НЛА. Як тут 
не задацца пытаннем верніку: а 
што на гэта скажа Касцёл?

Калі мы прачытаем усю 
Біблію, то не знойдзем 

там інфармацыі пра незямныя 
цывілізацыі. Святое Пісанне 
– кніга, якая расказвае пра 
гісторыю збаўлення чалавека. Гэ-
таксама з Катэхізісам ці папскімі 

энцыклікамі. Касцёл афіцыйна 
ніяк не закранае пытання 
іншапланецян. Аднак вядома, што 
Бог стварыў увесь свет, космас, які 
мы бачым, які назіраем праз тэ-
лескопы і які недасяжны нашаму 
зроку. Наш Бог – Стварыцель.

На сённяшні дзень не існуе 
пераканаўчых навуковых 

доказаў, што дзесьці ў космасе ёсць 
жыццё. Навукоўцы яго пакуль не 
знайшлі. Але тэарэтычна мы мо-
жам дапускаць такую магчымасць. 
Чаму мы павінны абмяжоўваць 
Бога ў Яго стваральнай свабод-
зе? Цалкам верагодна, што Ён мог 
даць жыццё і іншым разумным 
істотам. Аднак пра гэта мы можам 
казаць толькі ва ўмоўным ладзе. 
Таму што нічога пра гэта не веда-
ем. Як і не ведаем шмат чаго нават 
пра самога чалавека.

Падсумоўваючы, дадамо, 
што Касцёл заахвочвае 

навукоўцаў да даследавання кос-
масу. Ён сам прымае актыўны ўдзел 
у гэтым працэсе. Існуе Ватыкан-
ская астранамічная абсерваторыя, 
у каталіцкіх універсітэтах выву-
чаюцца дакладныя навукі. Цікава, 
што 21 мая 2011 года ўпершыню 
папа Бэнедыкт XVI проста з Ва-
тыкана праз сеанс відэасувязі 
размаўляў з касманаўтамі з 

Міжнароднай касмічнай станцыі.

Нам жа застаецца даверыцца 
мудраму Божаму Провіду. 

Хтосьці гэта зробіць, веруючы, 
што дзесьці жывуць разумныя 
істоты, хтосьці на гэтую тэму зрэ-
агуе скептычнай усмешкай. Не 
важна. Думкі пра іншапланецян і 
вера ў Бога адно аднаму не супя-
рэчаць.

Што думае Касцёл пра жыццё ў космасе?
У рэдакцыю нашай газеты прыходзяць лісты з рознымі 

прапановамі і нават пытаннямі. У гэтым нумары мы паспрабу-
ем даць адказ Вользе з Мінска, якую турбуе меркаванне Кас-

цёла пра існаванне ў космасе незямных цывілізацый.

23 кастрычніка 2011г.  Мц 22, 34-40
Пытанні пра асноўныя спра-

вы жыцця вельмі важныя. Трэба іх 
час ад часу агучваць. Езус гаворыць 
пра найважнейшую запаведзь. Ву-
чань Езуса павінен мець у галаве і ў 
сэрцы выразна акрэсленую іерархію 
каштоўнасцей. Ведаць, што найваж-
нейшае, што важнае, што не вар-
тае ўвагі, а нават шкоднае і дрэннае. 
Любіць Бога – гэта галоўнае права і 
абавязак хрысціяніна. Яны вынікаюць 
з Божай любові. Божая любоў такая 
вялікая, што сэнсам чалавечага жыцця 
павінен стаць адказ на Яго любоў. Ву-
чань Езуса, якога любіць Бог, павінен 
любіць самога сябе. І адорваць такой 
любоўю іншых. Тым больш тое, што 
робім бліжнім, робім Богу.

– Ці стаўлю перад сабой пытанні пра 
сэнс свайго жыцця?

– Ці не баюся спытацца ў самога сябе, 
якое маё жыццё: мудрае і добрае ці…?

– У якіх справах майго жыцця ўцякаю 
ад важных пытанняў?

– У якіх справах страціў надзею?
– Ці згодна гэта з Божай воляй?
– Які бок свайго жыцця пераацэньваю, на-

даю яму празмернае значэнне (праца, кар’ера, 
актыўнасць, прыемнасць, пачуцці)?

– Ці веру ў тое, што Бог мяне любіць?
– У якіх сітуацыях гэта вера была не-

дасканалай?
– Ці адказваю любоўю на Яго любоў?
– Ці любоў да Яго праяўляецца ў штод-

зённым выкананні Яго волі?
– Ці дазваляю Яму мяне вучыць любіць 

самога сябе?
– Калі не любіў самога сябе?
– Ці люблю іншых?
– Ці стараюся для іх быць такім до-

брым, як Езус для мяне?

30 кастрычніка 2011г.     Мц 23, 1-12
У працэсе будаўніцтва Божага Ва-

ладарства даводзіцца змагацца з ча-

лавечай недасканаласцю. Бывае, што 
людзі, абцяжараныя высокай і вар-
тай павагі пасадай, жывуць не згод-
на з Божым пакліканнем. Тое, што 
ёсць Божага ў іх працы, трэба пры-
маць і выкарыстоўваць. Але жыць так, 
як яны, не трэба. Асаблівай небяспе-
кай для людзей, адораных Богам, ёсць 
пыха і крывадушніцтва. Няхай вучань 
Езуса памятае пра Бога. Заўсёды, на-
ват калі мае высокую і ўплывовую 
пасаду. Гэта Бог – наш Настаўнік і 
Крыніца Мудрасці. Бог – Айцец і 
Даўца кожнага жыцця. Ён – Кіраўнік 
і Той, Хто ўдасканальвае нас. А мы – 
браты. Займаючы пасаду настаўніка, 
айца, кіраўніка трэба іншых весці да 
Адзінага Айца, Настаўніка, Кіраўніка. 
Таксама, калі глядзім на ўплывовага 
чалавека, павінны памятаць, што 
сапраўдным Айцом, Настаўнікам і 
Кіраўніком з’яўляецца Бог. Калі ча-
лавек “змяншаецца”, у ім знаходзіцца 
больш месца для Бога. А калі на пер-
шы план “выходзіць”чалавек, то ён 
засланяе сабой Бога.

– Як паводжу сябе з людзьмі, калі маю 
ўладу і аўтарытэт?

– Ці не злоўжываю ўладай?
– Ці існуе згода паміж маімі поглядамі 

і жыццём?
– Ці шукаю Бога ў Касцёле і ў навучанні 

мудрых людзей?
– Ці не апанаваны пыхай і 

крывадушніцтвам?
– Ці ўмею паказваць падначаленым, дзе-

цям, вучням, што не я-крыніца, а Бог?
– Ці не перашкаджаю людзям ісці да 

Бога?
– Ці не” заціскаю” сілай свайго харак-

тару?
– Ці ўсіх прызнаю за братоў? Напры-

клад, меншых, слабейшых, залежных ад 
мяне?

– Ці ёсць ува мне (кожны раз большае) 
месца для Бога?

6 лістапада 2011г.             Мц 25, 1-13
Прыйдзе дзень сустрэчы з Панам. 

Альбо ў дзень канца свету, альбо ў 
дзень нашай смерці… Падрыхтава-
насць да сустрэчы з Панам – асноўная 
задача нашага духоўнага жыцця. З 
Езусам трэба быць цяпер і назаўсёды. 
А быць з ім – гэта значыць жыць згод-
на з Яго воляй. Любіць Яго ўсім сэр-
цам і тварыць любоў – дабро. Нель-
га жыць, думаючы, што яшчэ паспею 
“даліць алею”, што яшчэ маю час. 
Памятаючы пра будучыню, трэба 
любіць Езуса тут і цяпер. Гэта любоў 
не павінна абапірацца на дэкларацыі, 
планы і мары. Мы павінны ”гарэць 
алеем любові” ў тым моманце жыц-
ця, у якім знаходзімся. Не можа быць 
ні хвіліны, у якую б гэты агонь пагас. 
Гэты агонь – штодзённая вернасць 
Богу, а не толькі і не столькі добрыя 
жаданні і намеры. Вернасць у дроб-
ных справах будзённасці. Гэтыя спра-
вы становяцца вялікімі, калі выконваем 
Божую волю. Ніхто не можа гарэць за 
нас. Алей паклікання дадзены кожна-
му асабіста. Дапамагайце адно аднаму 
гарэць.

– Ці думаю пра сустрэчу з Панам Езу-
сам?

– Ці рыхтуюся да апошняга дня?
– Ці гатовы сёння сустрэцца з Панам?
– Ці жыву згодна з Яго воляй?
– Ці любіш сёння?
– Ці раблю ўчынкі любові-паслухмянасці 

Богу, ці толькі дэкларацыя, пустыя словы?
– Магчыма, уцякаю ў свет мараў пра 

“заўтрашнюю” вернасць Богу?
– Ці заўважаю ў штодзённых простых 

справах майго жыцця агонь любові і вернай 
паслухмянасці Богу?

– А можа, тушу агонь Божай волі ў 
маім штодзённым жыцці?

– Якіх спраў гэта датычыць?
– Што зрабіць, каб іх (справы) 

распаліць?
– Ці разумею, што нясу адказнасць за 

сваё духоўнае жыццё?
– Ці ўсведамляю ўвесь трагізм слоў 

Езуса:”Не ведаю вас…”

13 лістапада 2011г.         Мц 25, 14-30
Бог аддае Божае Валадарства ў 

рукі чалавека і хоча, каб чалавек 
клапаціўся пра яго. Божыя дары 
(а сярод іх самы большы – Божая 
прысутнасць у нас і сярод нас) дад-
зены, каб іх памнажаць. Пан хоча, 
каб наша жыццё з Ім перамяняла 
нас і ўвесь свет. Каб з кожным раз-
ам Бога было больш у нас і паміж 
намі. А разам з Ім – Яго ласкі. Ча-
лавек атрымаў ад Бога шмат дароў 
і атрымаў магчымасць іх развіваць 
і памнажаць. Ёсць розныя Божыя 
дары і розныя спосабы іх памна-
жэння. Калі-небудзь Бог спытае 
нас, што зрабілі мы з атрыманымі 
дарамі. Мы не ўладары гэтых дароў, 
а толькі карыстаемся імі для наша-
га дабра і для дабра іншых людзей. 
А той, хто не карыстаецца Божымі 
дарамі і не памнажае іх – дрэнны 
слуга. Ён будзе выкінуты ў цемру, 
дзе плач і скрыгатанне зубоў.

– Ці заўважаю Божыя дары ў сваім 
жыцці?

– Ці цаню дары:жыцця, веры, 
Сакрамантаў, Божага слова, Касцёла, 
святых?

– Ці цаню здольнасці, якімі адораны? 
– Ці дзякую за гэтыя дары?
– Ці цаню тое, што з’яўляюся святы-

няй Бога і месцам Яго прабывання?
– Ці не паддаюся фальшывай пако-

ры, змяншаючы вартасць атрыманых 
дароў?

– Ці не думаю, што споведзь, малітва, 
разважанне над Божым словам – нічога 
не вартыя рэчы?

– Ці не змяншаю каштоўнасць сужэн-
скага, бацькоўскага дару?

– Што раблю, каб развіваць і памна-
жаць Божыя Дары?

– Ці дзялюся імі з іншымі?
– Ці смела прымаю новыя абавязкі, 

калі бачу, што гэта Божая справа?
– Ці шукаю таго, што Бог 

падрыхтаваў для мяне, або жыву паводле 
свайго ўяўлення пра жыццё?

Рубрыку вядзе кс. Павел Кнурэк

 кс. Віктар Місевіч

На здымку: папа Бэнедыкт XVI размаўляе з касманаўтамі з Міжнароднай касмічнай 
станцыі.

РОЗНАЕ

Паважаны кс. Віталь!
Жадаем выказаць Вам падзяку за 

Вашыя шчырыя малітвы, павучаль-
ныя казанні, адказную працу, му-
дрыя парады. Вы – зорка, святло, якое 
знішчае цемру і дапамагае не збіцца 
з правільнай дарогі. Няхай Дух Свя-
ты напаўняе Вас сіламі, цярпеннем і 
глыбокай верай у Хрыста, які спрыяе 
ў ажыццяўленні планаў. А Марыя хай 
ахіне любоўю, ласкай і пяшчотай! Жа-
даем моцнага здароўя, шчасця, здзяйс-
нення мар, поспехаў у вашай нялёгкай 
працы...

Няхай заўсёды Бог аберагае
Ад зла, хваробы і журбы.
І ласку шчодра пасылае
Сёння, заўтра і заўжды!
Усяго Вам найлепшага!

Жыхары в. Дзеркаўшчына, парафія 
Унебаўшэсця Хрыста

1.Гэй ты, родная старонка,
   Гэй, краёчак мілы, 

   Хваліць буду цябе звонка
   Да самай магілы!
.........................................
   Калі ж хто цябе не любіць, 
   Край мой родны, мілы,
   Хай душу сваю загубіць,
   Растраціўшы сілы.
Гэта радкі з верша “Чары Ай-

чыны” з адзінага прыжыццёвага 
зборніка вершаў святара і паэта. 
Апошнія гады свайго жыцця ён 
працаваў у парафіі Засвір (сён-
ня гэта Мядзельскі раён), па-
мёр у 1926 годзе. Дарэчы, зусім 
кароткі час ён працаваў у Ка-
майскай парафіі.

Назавіце імя гэтага святара, 
яго псеўданім і як называўся 
гэты зборнік. 

2. Вядома, што ў паслява-
енны час юнакі з БССР, 

якія жадалі стаць святарамі, 
маглі паступіць толькі ў Рыж-
скую духоўную семінарыю, але 
ўлады ўсяляк перашкаджалі гэ-
таму. Таму гэты святар пачаў 
патаемна рыхтаваць юнакоў да 
святарства. У выніку некалькі з 
яго выхаванцаў праз пэўны час 
атрымалі святарскія пасвячэнні. 
Назавіце прозвішча гэтага свя-
тара, а таксама ў якой парафіі ён 
працаваў.   

3. Гэты святар з’яўляецца 
аўтарам слоў рэлігійнай 

песні “Дай, добры Божа...” 
Назавіце прозвішча гэта-
га святара, да якой манаскай 
супольнасці ён належаў і пад 
якім псеўданімам ён пісаў.

4.Амаль 25 гадоў свай-
го жыцця гэты святар 

правёў у турмах, лагерах і ў вы-
сылцы. Пасля свайго вяртання 
з лагероў ён атрымаў дазвол ад 
савецкай улады на душпастыр-
скую працу на вельмі кароткі 
час. Потым доўгі час не меў на 
гэта дазволу (так званай “справ-
ки”). Ён памёр у Рызе ў 1983 год-
зе. Назавіце прозвішча гэтага 
святара.

5. Гэты святар памёр у 
1960 годзе у Барыса-

ве, дзе правёў апошнія гады 

свайго жыцця. Аднак у сваёй 
душпастырскай працы ён не 
абмяжоўвася толькі тэрыторыяй 
Барысава, што вельмі непакоіла 
ўлады. Назавіце прозвішча гэта-
га святара. 

6. Напэўна, многія ведаюць 
са школьнай праграмы 

верш беларускага паэта сама-
родка Паўлюка Багрыма “Зай-
грай, зайграй, хлопча малы...”. У 
свой час ён вучыўся у Крошын-
скай парафіяльнай школе. З імем 
якога славутага святара звязана 
гэта школа?

7. Працэс над гэтым 
арцыбіскупам і яшчэ 14 

ксяндзамі прайшоў у 1920-ыя 
гг. Назавіце прозвішча гэтага 
арцыбіскупа, у якім годзе і дзе 
прайшоў гэты працэс. Таксама 
адкажыце, чым скончыўся гэты 
працэс і увогуле справа гэтага 
арцыбіскупа.

8. Яна аддала сваё жыццё за 
жыццё сваёй цяжарнай 

нявесткі. 13 чэрвеня 1999 года 
ў Варшаве сярод 108 пакутнікаў 
II Сусветнай вайны яна была вы-
несена да хвалы алтара. Назавіце 
імя гэтай жанчыны. Калі яна 
загінула?

9. З якім беларускім гора-
дам на пачатку 20 ста-

годдзя была звязана дзейнасць 
заснавальніцы Кангрэгацыі 
Сясцёр-Місіянерак Святой Сям’і? 
Назавіце яе імя.

10. Гэты святар 
з’яўляўся адным з 

пачынальнікаў беларускага 
хрысціянскага руху XX стагод-
дзя. Паэт. Памёр у Сянно ў 1921 
годзе. Назавіце прозвішча гэта-
га святара, пад якім псеўданімам 
ён выступаў 
у літаратур-
ным жыцці і 
адкажыце, як 
называўся 
яго зборнік 
вершаў, вы-
дадзены ў 
1914 год-
зе.

Запрашаем да віктарыны!
Дарагія чытачы, яшчэ працягваецца творчы конкурс, які 

праводзіць нашая газета разам з “Моладдзю для Хрыста”. Умовы 
спаборніцтва былі падрабязна апісаны ў мінулым нумары.

Для тых жа, хто любіць гісторыю, мы прапануем яшчэ адзін 
конкурс. Гэта віктарына па гісторыі Касцёла ў Беларусі. Яна скла-
даецца з дзесяці пытанняў, на якія трэба даць правільны адказ. 
Заахвочваем вас прыняць у ёй удзел. Прызавых месцаў толькі 
тры. Таму спяшайцеся. Будзьце уважлівыя. Каб знайсці адказ на 
пытанні, недастаткова павярхоўнага прагляду сервісу Google.

Жадаем усім цікавага ўдзелу у віктарыне. Адказы дасылайце 
электроннай поштай або звычайнай. 

Пераможцаў чакаюць прызы 
ад «Каталіцкага Весніка»!

Віншаванне! 
Мы, полацкія вернікі, віншуем 

свайго пробашча ксяндза 
Францішка з Днём імянін. 

Ад усяго сэрца жадаем свай-
му душпастыру дапамогі і апекі 
святога Францішка ў кожны час 
і ў кожную хвіліну яго жыцця. 
Няхай анёл-апякун ахоўвае яго 
ад усяго дрэннага, дапамагае 
прайсці зямны шлях у выкананні 
Божых запаведзяў. Няхай будзе 
яму асабістай лесвіцай да Неба 
яго самаадданае служэнне на 
карысць каталіцкага Касцёла. 
Няхай добры Бог аддзячыць яму 
за клопат і цёплую любоў да ўсіх 
нас.

Ірына Праскурніна
 і ўсе парафіяне касцёла св. Андрэя 

Баболі ў Полацку

 Урачыстасць, якая ўжо доўгі 
час збірае шматлікіх вернікаў 
Віцебскай дыяцэзіі на супольную 
малітву да Дзевы Марыі, на гэты 
раз мела асаблівы характар. На-
бажэнства ўпершыню адбылося 
ў новапабудаваным касцёле. Мес-
ца малітвы ад імя ксяндза біскупа 
Уладзіслава Бліна асвяціў ксёндз 
дэкан Алег Буткевіч, які таксама 
цэлебраваў Святую Імшу і прамовіў 
казанне.

 Казанне было адначасова і кра-
нальным сведчаннем любові да 
Маці Божай, і напамінам пра тыя 
вялікія рэчы, якія Бог чыніць там, 
дзе жыве вера ў Яго. Менавіта вера 
перамяняе чалавека і робіць яго 
здольным на часам цяжкі выбар 
праўды і дабра. “Марыя заклікае 
нас да трох рэчаў: навяртання, па-
каяння і малітвы, – звярнуў увагу 
кс. Алег. – Яна хоча, каб мы былі 

сведкамі веры не толькі тут, у кас-
цёле, але і ў штодзённым жыцці, 
перадусім у сваіх учынках”.

 Падчас Святой Імшы і ру-
жанцовай працэсіі ўдзельнікі 
ўрачыстасці маліліся ў інтэнцыях 
нашай дыяцэзіі і біскупа 
Уладзіслава (13 кастрычніка 1999 
г. з’яўляецца днём абвяшчэн-
ня Віцебскай дыяцэзіі). Маліліся 
за ўсіх, хто спрычыніўся да 
будаўніцтва касцёла ў Шуміліне, а 
таксама за Шумілінскую парафію 
разам з яе душпастырамі, што 
так гасцінна прымае пілігрымаў, 
якія прыбываюць да Маці Божай 
Фацімскай.

 Як сказаў айцец пробашч Юрый 
Катоўскі, сёлета ўрачыстасці ў 
Шуміліне заканчваюцца, але Ма-
рыя застаецца з намі. Дык збера-
жом жа ў нашых сэрцах любоў да 
Яе!.. І да сустрэчы 13 мая!

 “Авэ, авэ, авэ Марыя!” – разносіўся радасны спеў сярод цішыні 
панурага восеньскага вечара. А шматкаляровыя агеньчыкі 
свечак асвятлялі цемру і сагравалі рукі і сэрцы вернікаў. 13 
кастрычніка ў Шуміліне адбылася апошняя ў гэтым годзе 

ўрачыстасць у гонар Маці Божай Фацімскай.
 с. Дар'я Галубкова


